
ಅಷ್ಟಾವಕ್ರ  ಉವಾಚ  ॥

ವಿಹಾಯ  ವೈರಿಣಂ  ಕಾಮಮರ್ಥಂ  ಚಾನರ್ಥಸಂಕುಲಮ್  ।
ಧರ್ಮಮಪ್ಯೇತಯೋರ್ಹೇತುಂ  ಸರ್ವತ್ರಾನಾದರಂ  ಕುರು  ॥  10-1॥

ಸ್ವಪ್ನೇಂದ್ರಜಾಲವತ್  ಪಶ್ಯ  ದಿನಾನಿ  ತ್ರೀಣಿ  ಪಂಚ  ವಾ  ।
ಮಿತ್ರಕ್ಷೇತ್ರಧನಾಗಾರದಾರದಾಯಾದಿಸಂಪದಃ  ॥  10-2॥

ಯತ್ರ  ಯತ್ರ  ಭವೇತ್ತೃಷ್ಣಾ  ಸಂಸಾರಂ  ವಿದ್ಧಿ  ತತ್ರ  ವೈ  ।
ಪ್ರೌಢವೈರಾಗ್ಯಮಾಶ್ರಿತ್ಯ  ವೀತತೃಷ್ಣಃ  ಸುಖೀ  ಭವ  ॥  10-3॥

ತೃಷ್ಣಾಮಾತ್ರಾತ್ಮಕೋ  ಬಂಧಸ್ತನ್ನಾಶೋ  ಮೋಕ್ಷ  ಉಚ್ಯತೇ  ।
ಭವಾಸಂಸಕ್ತಿಮಾತ್ರೇಣ
ಪ್ರಾಪ್ತಿತುಷ್ಟಿರ್ಮುಹುರ್ಮುಹುಃ  ॥  10-4॥

ತ್ವಮೇಕಶ್ಚೇತನಃ  ಶುದ್ಧೋ  ಜಡಂ  ವಿಶ್ವಮಸತ್ತಥಾ  ।
ಅವಿದ್ಯಾಪಿ  ನ  ಕಿಂಚಿತ್ಸಾ  ಕಾ  ಬುಭುತ್ಸಾ  ತಥಾಪಿ  ತೇ  ॥  10-5॥

ರಾಜ್ಯಂ  ಸುತಾಃ  ಕಲತ್ರಾಣಿ  ಶರೀರಾಣಿ  ಸುಖಾನಿ  ಚ  ।
ಸಂಸಕ್ತಸ್ಯಾಪಿ  ನಷ್ಟಾನಿ  ತವ  ಜನ್ಮನಿ  ಜನ್ಮನಿ  ॥  10-6॥

ಅಲಮರ್ಥೇನ  ಕಾಮೇನ  ಸುಕೃತೇನಾಪಿ  ಕರ್ಮಣಾ  ।
ಏಭ್ಯಃ  ಸಂಸಾರಕಾಂತಾರೇ  ನ  ವಿಶ್ರಾಂತಮಭೂನ್  ಮನಃ  ॥  10-7॥

ಕೃತಂ  ನ  ಕತಿ  ಜನ್ಮಾನಿ  ಕಾಯೇನ  ಮನಸಾ  ಗಿರಾ  ।
ದುಃಖಮಾಯಾಸದಂ  ಕರ್ಮ  ತದದ್ಯಾಪ್ಯುಪರಮ್ಯತಾಮ್  ॥  10-8॥

